
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar |-Erbgha, 28 ta’ April,2021.

Numru 15

Rikors numru 168/15/1 JVC

Rodney Ciantar
V.

Klabb tal-Bo¢é¢i Kalkara u Robert Zaffarese

1. FI-24 ta’ Frar 2015 l-attur intavola din il-kawza ghaliex isostni li

bhala konsegwenza tal-bdil tas-serratura u |-kathazz tal-bieb tal-Klabb

tal-Boc¢i fil-Kalkara huwa gie spoljat mill-pussess tal-bar tal-istess klabb,

liema bar kien allegatament mikri lilu, u liema kirja kellha tispi¢¢a fil-31

ta’ Dicembru 2016. Ghalhekk talab li jigi dikjarat li sar spoll fil-konfront

tieghu, u biex jerga’jigi reintegrat fil-pussess tal-imsemmi bar.

2. Fis-sentenza moghtija minnha fl-14 ta’ Lulju 2020 il-Prim’ Awla tal-
Qorti Civili irrizultalha li I-attur ma ppruvax l-element tal-pussess u allura
dehrilha li ma kienx il-kaz li tikkunsidra jekk kinux jissussistu I-elementi I-

ohra tal-Actio Spolii. Ghalhekk ¢ahdet it-talbiet tieghu.

RIKORS TAL-APPELL tal-attur Rodney Ciantar (10.08.2020):

3. L-attur hassu aggravat b’'tali decizjoni u ghalhekk fl-10 ta’ Awwissu
2020 intavola l-appell odjern fejn talab lil din il-Qorti thassar is-sentenza
appellata u tilga’ t-talbiet tieghu. L-aggravju tieghu bazikament jikkonsisti
fil-fatt li I-ewwel Qorti, skont hu, kienet zbaljata meta kkonkludiet li ma

kienx jissussisti |I-element tal-pussess.

RISPOSTA TAL-APPELL tal-konvenuti (20.08.2020):

4. ll-konvenuti appellati fir-risposta tal-appell taghhom taw ir-
ragunijiet taghhom biex juru li I-appell tal-attur huwa infondat u i s-

sentenza hija gusta u timmerita konferma.

5. In linea preliminari pero’, ac¢ennaw ghall-fatt li s-sentenza inghatat
fl-14 ta’ Lulju 2020 u I-appell gie intavolat fl-10 ta’ Awwissu 2020, u li allura

sar fuori termine u allura huwa irritu u null.

6. Ghalhekk talbu lil din il-qorti biex tichad |-appell odjern bl-ispejjez
taz-zewg istanzi kontra I-attur appellant, inkluz, jekk hekk jidhrilha, bid-
doppie spese skont |-Artikolu 223(4) minhabba i fil-mertu huwa frivolu u

vessatorju, apparti li gie pprezentat fuori termine.

KUNSIDERAZZJONIJIET TA’ DIN IL-QORTI:

7. Kif jenfasizzaw il-konvenuti appellati, il-kawza giet dec¢iza mill-Prim’
Awla tal-Qorti Civili fl-14 ta’ Lulju 2020 u I-appell gie intavolat fl-10 ta’

Awwissu 2020.

8. L-Artikolu 226(1) tal-Kapitolu 12 tal-Ligijiet ta’ Malta jipprovdi hekk:

“L-appell isir b’rikors li jigi prezentat fir-registru tal-Qorti tal-Appell fi
Zmien ghoxrin jum mid-data tas-sentenza”.

9. Ghoxrin jum mill-14 ta’ Lulju 2020 jigi t-3 ta’ Awwissu 2020, u

ghalhekk jirrizulta li I-appell sar §imgha tard.

10. Issa wiehed ma jridx jinsa li fis-sena 2020 minhabba |-pandemija
tal-COVID-19 kien hemm Zzmien meta |-qrati gew maghluga u t-termini

legali gew sospizit. Madanakollu fiz-zmien meta giet deciza s-sentenza

Vide :

A.L. 65/2020 (Ordni tal-2020 dwar I-gheluq tal-Qrati tal-Gustizzja) .

A.L. 97/2020 (Ordni tal-2020 li jemenda I-Ordni dwar I-gheluq tal-Qrati tal-Gustizzja)
A.L.177/2020 (Ordni tal-2020 li jemenda I-Ordni dwar |-gheluq tal-Qrati tal-Gustizzja - Emenda
Nru 2)

mertu ta’ dan I-appell, il-grati kienu regghu infethu u t-termini ma kinux

aktar sospizi. Permezz tal-A.L. 230/2020 (Ordni li jhassar I-Ordni dwar |-

gheluqg tal-Qrati tal-Gustizzja) is-Supritendent tas-Sahha Pubblika

hassret I-Ordni dwar I-gheluq tal-Qrati tal-Gustizzja, liema ordni ta’ thassir

dahal fis-sehh fil-5 ta’ Gunju 2020. Kwantu ghas-sospenzjoni tal-limiti ta’

zmien fir-rigward ta’ prezentazzjoni ta’ atti quddiem Qrati fil-bini tal-grati,

gie provdut hekk:

11.

4. Is-sospensjoni tal-limiti ta’ Zzmien kif kienet fis-sehh qabel id-dhul fis-sehh
ta’ dan I-Ordni ghall-prezentazzjoni ta’ atti quddiem qorti jew tribunal, bord,
kummissjoni, kumitat jew entita ohra li topera mill-bini tal-Qrati tal-Gustizzja
ghandha tibqga’ fis-sehh ghal perjodu ta’ sebat (7) ijiem mid-dhul fis-sehh ta’
dan I|-ordni.

Ghalhekk meta fl-14 ta’ Lulju 2020 inghatat is-sentenza mertu ta’

dan l-appell ma kienx ghadhom in vigore is-sospenzjonijiet tat-termini.

Isegwi ghalhekk li dan I-appell sar fuori termine.

12.

Fis-seduta tat-12 ta’ April 2021 din il-Qorti fil-fatt gabet dan il-fatt a

konjizzjoni tad-difensur tal-appellant:

“II-Qorti ggib ghall-attenzjoni tad-difensur tal-appellant illi dan I-appell
gie prezentat fuori termine.

Id-difensur Dr Farrugia Mifsud tiddikjara illi I-kopja tas-sentenza kienet
giet moghtija lilha ftit tal-jiem wara li nghatat is-sentenza, stante Ii |-
Avukata kienet persuna vulnerabbli minhabba kundizzjoni medika
nghatat parir mediku biex tibga' kwarantina.

Minhabba f'hekk is-sentenza kellha tintalab vera kopja minghand il-
Prokuratur Legali biex tigi diskussa mal-klijent.

L-Av Ludvic Caruana min-naha tieghu jaghmel referenza ghall-Artikolu
251 tal-Kap 12.

L-appell gie differit ghas-sentenza dwar ir-risposta li I-appell sar fuori
termini ghat-28 t'April 2021 fit-8:30am.”

13. Din il-Qorti ma jidhrilhiex i I-fatt li d-difensur tal-attur appellant
kienet kwarantina jiggustifika i r-rikors tal-appell jigi prezentat
tardivament, kif jidher li ged tippretendi I-istess difensur. Kif sottomess
mid-difensur tal-konvenuti appellati, I-Artikolu 251 tal-Kap 12 jipprovdi li
z-zminijiet imsemmija fl-Artikolu 226 huma perentorji. Id-difensur tal-
appellant issottomettiet li s-sentenza ma gietx ‘uploaded’ mill-ewwel fuq
is-sistema tal-Qorti u ma setghetx tigbor kopja, pero ma hemm ebda
prova dwar dan, apparti ECMU8091529 Ili kopja setghet tingabar
direttament mill-klijent u l-istess rikors tal-appell seta’ die prezentat mill-

istess appellant.

14. Ghaldagstant dan I-appell qed jigi dikjarat null.

15. L-ispejjez ta’ dan l-appell ghandhom jithallsu mill-attur appellant.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
da



